
Корбангали кызы



▪ Музей педагогикасы ул - тарихи истəлеклəрне,материаль һəм рухи культура 
байлыкларын саклау,өйрəнү һəм җиткерə торган фəнни-тикшеренү өлкəсе.

▪ Балалар бакчасында музей педагогикасы ул – балаларда чынбарлыкның 
кыйммəтен аңлап бəяли торган мөнəсəбəт тəрбиялəүгə юнəлдерелгəн тəрбия,
белем бирү эшчəнлеге.

▪ Музей тирəлегендə бала һəм олы кешенең үзара аралашуы, балаларның эзлəнү, 
иҗат итү һəм тəрбия-белем бирү эшчəнлеген үстерүгə ярдəм итə. Шул 
максаттан чыгып, безнең балалар бакчасында туган як тарихын өйрəнү музее 
оештырылды.



▪Максат 
▪ -Балаларны туган ягыбыз тарихы үткəне,гореф-

гадəтлəре,йола-бəйрəмнəре белəн таныштыру.
▪ Балаларда туган илгə,туган телгə мəхəббəт,əдəплелек, 

инсафлылык, кешелеклелек һəм башка əхлакый 
сыйфатлар тəрбиялəү.



▪ Бурычлары:
▪ -Туган авыл, туган җир, туган ил төшенчəсен туган як табигате белəн бəйлəп 

аңлату.
▪ -Балаларны туган ягыбыз тарихы белəн таныштыру;
▪ - Уеннар аша балаларны иҗади фикерлəргə, уйлана белергə өйрəтү.
▪ -Өлкəннəргə карата хөрмəтле, ярдəмчел булырга өйрəтү.
▪ -Халкыбызның гореф-гадəтлəрен, йола бəйрəмнəрен өйрəнү;
▪ -Туган җирнең табигатен сакларга өйрəтү;
▪ -Балаларда туган илгə, туган телгə мəхəббəт  һəм туган җирең белəн горурлану 

хислəре тəрбиялəү.
▪ -Əдəплелек, инсафлылык, кешелеклелек һəм башка əхлакый сыйфатлар 

тəрбиялəү;
▪ -Хезмəткə хөрмəт тəрбиялəү;
▪ -Миллəтебезнең, туган җиребезнең тарихы белəн кызыксындыру.
▪ -Туган якка, туган телгə, җыр-моңга мəхəббəт уяту;
▪ -Җырлы – биюле уеннарга, бишек җырларына кызыксыну уяту;
▪  -Күренекле шəхеслəр язучылар, дин əхеллəре белəн таныштыру 
      -Халкыбызның милли бизəклəре, көнкүреш җиһазлары белəн таныштыру;



▪ Музейның шартлары:
▪ Татар халкының милли культра мирасына игътибар күрсəтү
▪ Белем бирү эшчəнлегенең интегральлəшкəн булуы
▪ Баланың танып-белү телəклəрен кəнагатьлəндерү
▪ Диалог 
▪ Баланың конкрет эшчəнлеген оештыру.
▪ Безнең туган як тарихын өйрəнү музеенда
▪ Түбəндəге алымнар кулланыла:
▪ -Күргəзмə
▪ -уен
▪ -сөйлəм-аралашу
▪ -эзлəнү
▪ -кызыклы шəхеслəр белəн очрашу, аралашу
▪ - авыл халкы белəн аралашу
▪ -анкеталаштыру



▪ Яңа дəүлəт тəлаплəре нигезендə югары яшьтəге 
балаларның күзаллауларын киңəйтү өчен, танып-белүгə 
кызыксынучанлыгын һəрдаим үстереп торырга кирəк. 
Бу эш төрле-төрле алымнар һəм методикалар куллануны 
сорый.

▪ Безнең балалар бакчасында балалар белəн: “Нəүрүз”,”
Эх,күңелле яшь чаклар”,”Аулак өй”,”Күңелем 
җəүһəрлəре” кичəлəре үтте.
▪  



▪ Əти-əнилəр белəн “Күңел бизəклəре”, “Туган җирем-туган 
йортым”, “Минем шəҗəрəм” дигəн əңгəмəлəр оештырылды. 
Балалар кече яшьтəн шуны белеп үссен өчен,əти- əнилəр 
берсеннəн – берсе зəвыклы, иҗади,мəгънəле шəҗəрəлəр 
төзеделəр. 

Өзелмəсен нəсел шəҗəрəсе
Үтсə дə  күп еллар, гасырлар
Безне онытмыйча килəчəктə
Дога белəн искə алсыннар.



▪ Бакчабыз музеенда “Дəү əнидə” дигəн түгəрəк эше алып барыла. 
▪ Балалар белəн түбəндəге əңгəмəлəр үткəрелə:
▪ “Туган ягыбызның чишмəлəре”, “Авылыбыз мəчетлəре”, “Тел күрке сүз”,”

Əбием киңəшлəре”, “Шифалы үлəннəр”,”Исемең матур кемнəр кушкан”,”
Безнең тамырлар”,”Һəр чəчəкнең-үз исе,һəр халыкның-үз төсе”.



    Бармак, җырлы-биюле уеннар “Наза”,”Чума үрдəк-чума 
каз”,”Талы-талы”,”Мендəр салыш” аша балаларда 
авылыбызның тарихы, табигать турындагы белемнəре 
артты. Дəү əнинең биргəн үгет-нəсыйхəтлəре балалар 
күңелендə тирəн эз калдырды. 



    Халкыбызның рухи мирасын китаплардан гына түгел, ə бəлки:

   “Күңелем җəүһəрлəре”, “Китмик əле яшьлектəн”,”Бер картлыкта-бер 
яшьлектə”,”Эх,күңелле яшь чаклар” дигəн кичəлəр үткəреп үзебезнең төбəкнең 
табигатен,милли  гореф-гадəтлəрен,көнкүрешен өйрəнеп тормышка якынрак 
килергə,əби-бабай,əти-əнилəребезнең əхлакый тəртип-кагыйдəлəрен барларга 
мөмкинчелек тудыра.



▪ Татар халкы-шигъри,чынбарлыктагы хəл-əхвəллəргə, моң-авазларга карата 
гаҗəеп сизгер халык.Шулай ук балаларның үз авыз иҗатлары да – гүзəл хислəр 
тəрбиялəүдə берни белəн алыштыргысыз бай хəзинə. Əнə шуны һəрдаим истə 
тотарга, күңел кыңгырауларына ешрак кагылырга, фольклор кичəлəренең 
эчтəлеген гел яңартып торырга кирəк. Безнең балалар бакчасында инде шактый 
еллар сабыйларны туган телгə-ана телебезгə өйрəтү эше алып барыла. Бу изге 
эштə миллəтебезнең байлыгы булган татар халык фольклоры-бишек җырлары, 
такмаклар, такмазалар,əйтемнəр, санамышлар, сынамышлар һəрчак ярдəмгə 
килə. Милли бəйрəмнəрнең һəркайсында халкыбызның күркəм гореф-гадəтлəре, 
матур йолалары,җыр-бию,уен-көлке чагыла.

▪ Куренекле шəхеслəрне искə алу,аларны олылау хөрмəтеннəн “И,туган тел,и 
матур тел”, “Олыласаң олыны-олыларлар үзеңне”,”Бер күрешү-үзе бер гомер” 
кичəлəре олылар һəм балалар күңелендə тирəн урын алды.



▪ Татар балалар фольклорында хəрəкəтле уеннарга зур урын бирелгəн,чөнки 
“Хəрəкəттə бəрəкəт” ди халык.

▪ Онытылып килүче: “Күз бəйлəш”, “Йөзек салышлы”,”Кул сугышлы”,”
Əтəч”,“Качышлы “, “Əбəкле” кебек уеннарны бакчабызда күбрəк уйнарга 
тырышабыз. Татар баласын чын татар, милли рухлы шəхес итеп үстерергə 
телибез икəн, килəчəк буын иң беренче ата-бабаларның рухи хəзинəсен 

белергə тиеш. Шулай булганда гына изге телəгебезгə ирешербез. 



▪ Татар халкының милли бизəклəре,моңлы җырлары, мөнəҗəтлəре  
көнкүрештə кулланылган җиһазлары белəн таныштыру,балаларда 
үз халкың белəн горурлану хислəре тəрбияли. 

▪ Балалар белəн үткəрелгəн: “Лампа яктысында”,”Мəтрүшкəле 
чəй” ,” Күңел бизəклəре” кич утыру уеннары моның ачык дəлиле.



▪ Балачак чоры -үзе бер кабатланмас, тылсымлы дөнья. Үзенчə матур,үзенчə серле бу 
дөньяда тормышыбыз дəвамчылары-яңа шəхеслəр тернəклəнə. Шытып чыккан яшь 
үсенте сыман,нəнилəребезгə дə якты кояш, “игелекле туфрак” кирəк. Шушы олы 
хəзинəнең бер өлешен без “Балалар фольклоры” диеп йөртəбез.Халкыбызның фольклор 
əсəрлəрен өйрəнү максатыннан бакчабызда күренекле шəхеслəр белəн очрашулар,
иҗади бəйгелəрдə катнашулар еш булып тора.



▪ Туган телне саклау һəм үстерү – көнүзəк мəсьəлə, чөнки телнең яшəеше, үсеше 
халыкның аны көндəлек тормышта ни дəрəҗəдə куллануына  бəйле. Туган  тел 
– бала тугач та үзлəштерелə башлаган олы хəзинə.  Безнең балалар бакчасында 
тəрбия һəм белем бирү программасы буенча, иң кечкенəлəрнең беренче 
төркеменнəн башлап, авазларны дөрес əйтеп, үзлəренең уй – фикерлəрен 
тиешле эзлеклелектə һəм бəйлəнешле итеп сөйли белүлəренə ирешү, туган 
телнең матурлыгын, аһəңлелеген тоя – күрə белергə өйрəтү максаты куелган. 
Шушы максатларга ирешү өчен без музей-педагогикасына игътибар итəбез һəм 
кулланабыз.

▪  



▪ Миллəтебезгə карата олы ихтирам хислəре тəрбиялəгəндə, татар халкының 
милли мирасыннан файдалануга җитди игътибар ителергə тиеш, шунда гына 
мəктəпкəчə яшьтəге балаларның туган телне яхшы үзлəштерүлəренə, аны ана 
теле итеп кабул итүлəренə ирешергə безгə музей-педагогикасы ярдəмгə килə.

    Сабый тирə-юньдəге үзе күреп күзəткəн бар нəрсəне уен итеп кабатлап,олылар 
дөньясын өйрəнə һəм аңа кушылып китə. Аңарда инде азмы - күпме тормыш 
тəҗрибəсе туплана. Ул бик игътибарлы,кызыксынучан һəм дөньяга 
тикшеренүче, күзəтүче, беренче чыгыш ясаучылар күзе белəн карый.

